ՏԵՂԵԿԱՆՔ
«Հայաստանի Հանրապետության Տավուշի մարզի Դիլիջան համայնքի վարչական աահմաններում գտնվող քաղաքացու  սեփականություն հանդիսացող հողամասի նկատմամբ բացառիկ` գերակա հանրային շահ ճանաչելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ գյուղատնտեսության նախարարություն
19.01.2016թ. թիվ ՍԿ/ԱԲ-1/272-16
	ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

	

	ՀՀ քաղաքաշինության նախարարություն
20.01.2016թ. թիվ 01/11/192-16
	Նախագիծը լրացնել նոր դրույթով, որի համաձայն Դիլիջանի քաղաքապետին առաջարկվի գերակա հանրային շահ ճանաչված հողամասի նպատակային նշանակությունը, ՀՀ օրենսդրությամբ սահմանված կարգով, բնակավայրերի խառը կառուցապատման հողերից փոխադրել համապատասխան նպատակային նշանակության հողերի:
	Ընդունվել է ի գիտություն:
	

	ՀՀ բնապահպանության նախարարություն

25.01.2016թ. թիվ 1/04.3/10105-16
	նախագծի (այսուհետ` նախագիծ) վերաբերյալ ՀՀ բնապահպանության նախարարությունն առաջարկություններ և առարկություններ չունի:
	Ընդունվել է ի գիտություն:
	

	ՀՀ էներգետիկայի և բնական պաշարների նախարարություն 
21.01.2016թ. թիվ 05/25.2/235-16
	ՀՀ կառավարության որոշման նախագծի փաթեթի վերաբերյալ առարկություն չունի:
	Ընդունվել է ի գիտություն:
	

	ՀՀ ԿԱ անշարժ գույքի կադաստրի պետական կոմիտե 
22.01.2016թ. թիվ ՄՍ/248-16
	Հաշվի առնելով, որ Արա Ռոբերտի Գուլյանի անվամբ Դիլիջան համայնքի Պարզ լճի փողոց թիվ 7 հասցեում գրանցված 0,3381հա բնակավայրերի խառը կառուցապատման հողամասը՝ ըստ կադաստրային էլեկտրոնային հերթապահ քարտեզի գտնվում է 11-003-0675-0048 կադաստրային ծածկագրի տակ, առաջարկվում է որոշման նախագծի հավելված 2-ում <<11-003-675-007>> թիվը փոխարինել <<11-003-675-0048>> թվով:
	Ընդունվել է:


	Նախագծում կատարվել է համապատասխան փոփոխություն:


	ՀՀ ֆինանսների նախարարություն 
29.04.2016թ. թիվ 01/11-1/13148-16

	Նախագծի վերաբերյալ հայտնում ենք հետևյալը

ՀՀ Նախագահի 2016 թվականի մարտի 1-ի թիվ ՆՀ-213-Ն հրամանագրի 1-ին կետի համաձայն՝ ՀՀ ֆինանսների նախարարությունը վերակազմակերպվել է և դրանից առանձնացել է ՀՀ ԿԱ պետական եկամուտների կոմիտեն: 

ՀՀ կառավարության 2016 թվականի մարտի 31-ի թիվ 334-Ն որոշման 1-ին կետի 3-րդ ենթակետով փոփոխություն է կատարվել ՀՀ կառավարության 2008 թվականի դեկտեմբերի 4-ի թիվ 1497-Ն որոշման 6-րդ կետում, որի համաձայն՝ «Ուսումնական կենտրոն» պետական ոչ առևտրային կազմակերպության կառավարման լիազորությունները վերապահվել են ՀՀ ԿԱ պետական եկամուտների կոմիտեին: Հետևաբար, հաշվի առնելով վերոգրյալը՝ առաջարկում ենք խմբագրել Նախագիծը՝ համապատասխանեցնելով վերոնշյալ իրավական ակտերի կարգավորումներին:

«Հասարակության և պետության կարիքների համար սեփականության օտարման մասին» ՀՀ օրենքի 14-րդ հոդվածի 1-ին մասի համաձայն՝ օտարվող սեփականության սեփականատերը, մինչև դրա օտարումը կամ օտարումից ծագող իրավունքների պետական գրանցումն իրավունք ունի այն տիրապետելու, օգտագործելու և տնօրինելու, ինչպես նաև կատարելու միայն այնպիսի բարելավումներ, որոնք ապահովում են տվյալ սեփականության օգտագործումն իր նշանակությանը համապատասխան: 

Միևնույն ժամանակ, ՀՀ քաղաքացիական օրենսգրքի 135-րդ հոդվածի 1-ին մասի համաձայն՝ անշարժ գույքի նկատմամբ սեփականության իրավունքը և այլ գույքային իրավունքները, այդ իրավունքների սահմանափակումները, դրանց ծագումը, փոխանցումն ու դադարումը ենթակա են պետական գրանցման: 

Հետևաբար, ներկայացված հիմնավորմամբ առաջարկում ենք Նախագծում նախատեսել համապատասխան դրույթ, համաձայն որի՝ որոշումից ծագող գույքային իրավունքները ենթակա են պետական գրանցման:
	Ընդունվել է:

Ընդունվել է:


	Նախագծում կատարվել է համապատասխան փոփոխություն:



	ՀՀ ԿԱ պետական եկամուտների կոմիտե
29.04.2016թ.
 թիվ 01/18-3/13643-16
	Կառուցվող ճանապարհը հանդիսանում է Մ4 միջպետական մայրուղուց Պարզ լիճ տանող մարզային ենթակայության ճանապարհի մի հատված, որից օգտվելու է նաև Դիլիջան քաղաքի Պարզ լիճ 5 հասցեում գտնվող ՀՀ ԿԱ պետական եկումուտների կոմիտեի Դիլիջանի ուսումնական կենտրոնը: Ճանապարհի կառուցման պատվիրատու է հանդիսանում ՀՀ Տավուշի մարզպետարանը:

Հաշվի առնելով վերոհիշյալը, առաջարկվում է որոշման նախագծի 2-րդ կետի 1-ին և 2-րդ ենթակետերով հողամասի ձեռքբերող և օտարման գործառույթների իրականացումն ապահովող պետական լիազոր մարմին սահմանել ՀՀ տարածքային կառավարման և զարգացման նախարարությանը: Որոշման նախագծի 4-րդ կետի 5-րդ ենթակետով հանրային շահ ճանաչված տարածքը փոխանցել ՀՀ տարածքային կառավարման և զարգացման նախարարությանը, ինչպես նաև որոշման նախագծի       1-ին կետում, հիմք ընդունելով ՀՀ կառավարության 2016 թվականի մարտի 31-ի թիվ 334-Ն որոշումը, «Հայաստանի Հանրապետության ֆինանսների նախարարության» բառերը փոխարինել «Հայաստանի Հանրապետության կառավարությանն առընթեր պետական եկամուտների կոմիտեի» բառերով:
	Ընդունվել է մասամբ:


	Որոշման նախագծի 2-րդ կետի 1-ին և 2-րդ ենթակետերով հողամասի ձեռքբերող և օտարման գործառույթների իրականացումն ապահովող պետական լիազոր մարմին է սահմանվել ՀՀ  Տավուշի մարզի Դիլիջանի համայնքապետարանը:



	ՀՀ արդարադատության նախարարություն 
24.06.2016թ. թիվ 02/14/7932-16 
	«Հասարակության և պետության կարիքների համար սեփականության օտարման մասին» ՀՀ օրենքի 4-րդ հոդվածի 1-ին մասի «բ» կետի, գերակա հանրային շահի արդյունավետ օգտագործումը չի կարող ապահովվել առանց տվյալ սեփականության օտարման, իսկ «գ» կետով սահմանվում է, որ գերակա հանրային շահից ելնելով՝ սեփականության օտարումը չպետք է չհիմնավորված վնաս պատճառի սեփականատիրոջը, մինչդեռ ներկայացված նախագծի 1-ին կետում և հիմնավորման մեջ նշվում է միայն, որ նշված ծրագրի արդյունավետ իրականացումը չի կարող ապահովվել` առանց սույն որոշման հավելված 1-ում նշված տարածքների օտարման, քանի որ միջազգային չափանիշներին համապատասխան անվտանգությամբ ապահովված ճանապարհի կառուցման համար անհրաժեշտ է լրացուցիչ տարածք, իսկ օտարվող հողամասը գտնվում է կառուցվող ճանապարհի գոտում: Այդ կապակցությամբ նախագծում և հիմնավորման մեջ անհրաժեշտ է նշել բոլոր այն օբյեկտիվ հիմքերը, որոնց պայմաններում ծրագրի արդյունավետ իրականացումը հնարավոր չէ առանց նշված սեփականությունն օտարելու: Այդ առումով անհրաժեշտ է նախագծի հիշյալ կետը և հիմնավորումը լրամշակել և համապատասխանեցնել հիշյալ օրենքի 4-րդ հոդվածի 1-ին կետում նշված սկզբունքներին:
	Ընդունվել է:

	Նախագծում կատարվել է համապատասխան փոփոխություն:


	ՀՀ կառավարության աշխատակազմի իրավաբանական վարչության եզրակացության
	1.Հիմք ընդունելով <<Հասարակության և պետության կարիքների համար սեփականության օտարման մասին>> օրենքի 6-րդ հոդվածի 1-ին կետը Դիլիջանի համայնքապետարանը չի կարող հանդիսանալ  Հայաստանի Հանրապետության անունից գույքի ձեռքբերող:

2. <<Հասարակության և պետության կարիքների համար սեփականության օտարման մասին>> օրենքի 7-րդ հոդվածի 2-րդ կետի համաձայն լիազոր մարմնի լիազորությունները,որպես պատվիրակված լիազորություն կարող է վերապահվել բացառապես Երևանի քաղաքապետին:Ելնելող վերոգրյալից անհրաժեշտ է հստակեցնել  թե ով է հանդիսանալու գույքի ձեռք բերողը և լիազոր մարմինը:

3.Անհրաժեշտ է խմբագրել որոշման 4-րդ կետի 1-ին ենթակետը,քանի որ <<Հասարակության և պետության կարիքների համար սեփականության օտարման մասին>> օրենքի 7-րդ հոդվածի 5-րդ կետի համաձայն որոշումն պատշաճ ձևով ուղարկվում է, ոչ թե իրազեկվում:

4.Որոշման 4-րդ կետի 5-րդ ենթակետում անհրաժեշտ է հստակեցնել գույքը << սահմանված կարգով >> համայնքին փոխանցելու վերաբերյալ դրույթը, ելնելով ՀՀ Սահմանադրության 79-րդ հոդվածի պահանջներից:
	Ընդունվել է:

	Նախագծում կատարվել է համապատասխան փոփոխություն:









